
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈԿՏԵՄԲԵՐԻ 25-Ի  № 1348-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ   ԿԱՏԱՐԵԼՈՒ ՄԱՍԻՆ
 
Հիմք ընդունելով «Պետական վիճակագրության մասին» Հայաստանի Հանրապետության օրենքը, «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության կառավարությունը որոշում է.
1. Ուժը կորցրած ճանաչել Հայաստանի Հանրապետության կառավարության 2012 թվականի հոկտեմբերի 25-ի «Օգտակար հանածոների պաշարների շարժի վերաբերյալ եռամսյակային և տարեկան հաշվետվությունների ձևերը սահմանելու մասին» №1348-Ն որոշման  1-ին կետի 1-ին ենթակետը:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ԱՐՄԵՆ ՄՈՎՍԻՍՅԱՆ

ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈԿՏԵՄԲԵՐԻ 25-Ի  № 1348-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Անհրաժեշտությունը – Հիմք ընդունելով «Պետական վիճակագրության մասին» Հայաստանի Հանրապետության օրենքի 17-րդ հոդվածի 1-ին մասի «ա» կետը և Հայաստանի Հանրապետության կառավարության 2008 թվականի մայիսի 15-ի «Հայաստանի Հանրապետության էներգետիկայի նախարարության աշխատակազմ» պետական կառավարչական հիմնարկը «Հայաստանի հանրապետության էներգետիկայի և բնական պաշարների նախարարության աշխատակազմ» պետական կառավարչական հիմնարկ վերանվանելու, Հայաստանի Հանրապետության էներգետիկայի և բնական պաշարների նախարարության կանոնադրությունը և աշխատակազմի կառուցվածքը հաստատելու մասին» №654-Ն որոշման 8-րդ կետի 16-րդ ենթակետը` Հայաստանի Հանրապետության էներգետիկայի և բնական պաշարների նախարարությունը ընդերքի ոլորտին առնչվող վարչական վիճակագրական հաշվետվությունների (հարցաթերթեր, տեղեկանքներ և այլն) ընդունման միջոցով հավաքագրված տվյալների հիման վրա պետք է իրականացնի վարչական վիճակագրական ռեգիստրի վարում: Միևնույն տեղեկությունը կրկնակի անգամ ներկայացնելուց խուսափելու համար անհրաժեշտություն է առաջացել ուժը կորցրած ճանաչել 2012 թվականի հոկտեմբերի 25-ի  Հայաստանի Հանրապետության կառավարության №1348-Ն որոշման 1-ին կետի 1-ին ենթակետը, որով սահմանված է օգտակար հանածոների պաշարների շարժի վերաբերյալ (70-տեխնիկական անձնագիր (ՏԱ)) եռամսյակային հաշվետվության ձևը: Ընդերքի ոլորտին առնչվող վարչական վիճակագրական հաշվետվությունների ձևերը, դրանց ներկայացվող պահանջները և ներկայացման ժամկետները համաձայն «Պե​տա​կան վիճա​կագ​րության մա​սին» Հայաստանի Հանրապետության 2000թ. ապրիլի 4-ի ՀՕ-48 օրենքի, օրենքով սահմանված կարգով՝ Հայաստանի Հանրապետության վիճակագրության պետական խորհրդի կողմից հաստատվող «Պետական վիճակագրական աշխատանքների տարեկան ծրագրի» և Հայաստանի Հանրապետության վիճակագրության պետական խորհրդի 2003թ. հոկտեմբերի 3-ի «Վարչական (տեղեկատվական) ռեգիստրների վարման և դրանցից տեղեկատվության ստացման կարգը հաստատելու մասին» թիվ 11-Ն որոշմամբ հաստատված կարգի համաձայնեցված է ՀՀ վիճակագրության պետական խորհրդի 2013 թվականի հոկտեմբերի 4-ի № 49-Ա որոշմամբ:
Ընթացիկ իրավիճակը և խնդիրները – Մինչև 2013 թվականի հոկտեմբերը ընդերքի ոլորտին առնչվող վարչական վիճակագրություն չի իրականացվել: «Պետական վիճակագրության մասին» Հայաստանի Հանրապետության օրենքի կիրարկումն ապահովելու համար անհրաժեշտություն է առաջացել  Լիազոր մարմնի կողմից  հաստատել «Երկրաբանական ուսումնասիրությունների մասին» (տարեկան) Ձև 01-ԵՀԱ,  «Երկրաբանական ուսումնասիրությունների կատարման մասին» (եռամսյակային) Ձև №01-ԵՀԱ,  «Օգտակար հանածոների  կորզումն արդյունահանման ժամանակ (տարեկան) Ձև №70–ՏԱ  և «Օգտակար հանածոների հարստացման,  մետաղագործական վերափոխման, մակաբացված ապարների և արտադրական լցակույտերի համալիր օգտագործման մասին»  (տարեկան) Ձև №71–ՏԱ վարչական վիճակագրական հաշվետվությունների  ձևերը և լրացման հրահանգները: Վերոգրյալ հաշվետվություններից ստացված ամփոփ տեղեկությունները պետք է ներկայացվեն ՀՀ ազգային վիճակագրական ծառայություն` պետական վիճակագրություն իրականացնելու համար:

Տվյալ բնագավառում իրականացվող քաղաքականությունը – Հայաստանի Հանրապետությունում ընդերքօգտագործման ոլորտի իրավական դաշտի կարգավորում:
Կարգավորման նպատակը և բնույթը – «Հայաստանի Հանրապետության կառավարության 2012 թվականի հոկտեմբերի 25-ի  № 1348-Ն որոշման  մեջ  փոփոխություն կատարելու մասին» Հայաստանի Հանրապետության կառավարության որոշման նախագծի ընդունման դեպքում միևնույն տեղեկությունը կրկնակի անգամ չի ներկայացվի Հայաստանի Հանրապետության էներգետիկայի և բնական պաշարների նախարարություն:: 
Նախագծի մշակման գործընթացում ներգրավված ինստիտուտները և անձիք - Իրավական ակտի նախագծումն իրականացվել է ՀՀ էներգետիկայի և բնական պաշարների նախարարությունում:

Ակնկալվող արդյունքը – «Պետական վիճակագրության մասին» Հայաստանի Հանրապետության օրենքի կիրարկումն ապահովելու համար անհրաժեշտություն է առաջացել  Լիազոր մարմնի կողմից  հաստատել «Երկրաբանական ուսումնասիրությունների մասին» (տարեկան) Ձև 01-ԵՀԱ,  «Երկրաբանական ուսումնասիրությունների կատարման մասին» (եռամսյակային) Ձև №01-ԵՀԱ,  «Օգտակար հանածոների  կորզումն արդյունահանման ժամանակ (տարեկան) Ձև №70–ՏԱ  և «Օգտակար հանածոների հարստացման,  մետաղագործական վերափոխման, մակաբացված ապարների և արտադրական լցակույտերի համալիր օգտագործման մասին»  (տարեկան) Ձև №71–ՏԱ վարչական վիճակագրական հաշվետվությունների  ձևերը և լրացման հրահանգները, ուստի ներկայացված նախագծի ընդունման արդյունքում միևնույն տեղեկությունը ընդերքօգտագործողների կողմից կրկնակի անգամ չի ներկայացվի Հայաստանի Հանրապետության էներգետիկայի և բնական պաշարների նախարարություն:

ԱՐՄԵՆ ՄՈՎՍԻՍՅԱՆ

Տ Ե Ղ Ե Կ Ա Ն Ք
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈԿՏԵՄԲԵՐԻ 25-Ի  № 1348-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ   ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2012 թվականի հոկտեմբերի 25-ի  №1348-Ն որոշման  մեջ  փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈԿՏԵՄԲԵՐԻ 25-Ի  № 1348-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ   ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ  ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2013 թվականի հոկտեմբերի 25-ի  №1348-Ն որոշման  մեջ  փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
ԱՐՄԵՆ ՄՈՎՍԻՍՅԱՆ












